
К ОПУБЛИКОВАНИЮ

КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

«Коми Республикаса удж, уджӧн могмӧдан да социальнӧя доръян 
министерство йылысь» Коми Республикаса Веськӧдлан котырлӧн 

2015 во ӧшым тӧлысь 11 лунся 519 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:
1.  Пыртны «Коми Республикаса  удж,  уджӧн могмӧдан  да  социальнӧя  доръян

министерство йылысь» Коми Республикаса Веськӧдлан котырлӧн 2015 во ӧшым тӧлысь
11 лунся 519 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикаса Веськӧдлан котырӧн
Юрнуӧдысьӧс вежысь -
Коми Республикаса сьӧм овмӧс министр                                                              В. Казаков

Сыктывкар 
2023 вося тӧвшӧр тӧлысь 20 лун 
18 № 



Коми Республикаса Веськӧдлан котырлӧн 
2023 во тӧвшӧр тӧлысь 20 лунся 18 №-а шуӧм дорӧ

СОДТӦД

«Коми Республикаса удж, уджӧн могмӧдан да социальнӧя доръян 
министерство йылысь» Коми Республикаса Веськӧдлан котырлӧн 

2015 во ӧшым тӧлысь 11 лунся 519 №-а шуӧмӧ пыртӧм
ВЕЖСЬӦМЪЯС

«Коми Республикаса удж, уджӧн могмӧдан да социальнӧя доръян министерство
йылысь» Коми Республикаса Веськӧдлан котырлӧн 2015 во ӧшым тӧлысь 11 лунся 519
№-а шуӧмын:

1. Водзкывйын «Коми Республикаса Юралысь, Коми Республикаса Веськӧдлан
котыр да Коми Республикаса олӧмӧ пӧртысь власьт системаын органъяс йылысь» Коми
Республикаса Оланпасын» кывъяс вежны «Коми Республикаса олӧмӧ пӧртысь власьт
органъяс  йылысь  да  Коми  Республикаса  олӧмӧ  пӧртысь  власьт  системаын  Коми
Республикаса канму чинъясын уджалысь йӧз йылысь» Коми Республикаса Оланпасын»
кывъясӧн.

2. Коми Республикаса удж, уджӧн могмӧдан да социальнӧя доръян министерство
йылысь положениеын, мый вынсьӧдӧма шуӧмӧн (1 №-а содтӧд):

1) 11 пунктын:
а) 113 пунктулын:
2 пунктувса «и» пунктув гижны тадзи:
«и)  уджтӧмалысь гражданалы да гражданалы, кодъясӧс лӧсялана удж корсьӧм

могысь  пасйӧма  йӧзӧс  уджӧн  могмӧдан  службаса  органъясын,  мӧдлаӧ  мунӧмын  да
уджтӧмалысь  гражданалы  да  гражданалы,  кодъясӧс  лӧсялана  удж  корсьӧм  могысь
пасйӧма йӧзӧс уджӧн могмӧдан службаса органъясын,  да  налӧн семьяӧ пырысьяслы
йӧзӧс уджӧн могмӧдан службаса органъяслӧн ыстӧм серти уджавны пырӧм могысь мӧд
местаӧ овмӧдчӧмын отсалӧм серти;»;

39 пунктулын «торъя уджалан местаяс йылысь.» кывъяс вежны «торъя уджалан
местаяс йылысь;» кывъясӧн;

содтыны татшӧм сюрӧса 40 пунктув:
«40) урчитӧ уджтӧмалысь гражданалы да гражданалы, кодъясӧс лӧсялана удж

корсьӧм  могысь  пасйӧма  йӧзӧс  уджӧн  могмӧдан  службаса  органъясын,  мӧдлаӧ
мунӧмын да уджтӧмалысь гражданалы да гражданалы, кодъясӧс лӧсялана удж корсьӧм
могысь  пасйӧма  йӧзӧс  уджӧн  могмӧдан  службаса  органъясын,  да  налӧн  семьяӧ
пырысьяслы йӧзӧс уджӧн могмӧдан службаса органъяслӧн ыстӧм серти уджавны пырӧм
могысь мӧд местаӧ овмӧдчигӧн сьӧмӧн отсӧг сетан мындасӧ, сійӧс сетан пӧрадоксӧ да
условиеяссӧ.»;

б) 114 пунктулын:
25 пунктувса «и» пунктулын:
мӧд абзац киритны;
нёльӧд абзацын «Бать-мам слава» орден» кывъяс бӧрын содтыны «, «Бать-мам

слава» орденлысь медаль» кывъяс;
36  пунктын  «Россия  Федерацияса  оланпастэчасӧн.»  кывъяс  вежны  «Россия

Федерацияса оланпастэчасӧн;» кывъясӧн;
содтыны татшӧм сюрӧса 37 пунктув:
«37)  примитӧ  «Бать-мам  слава»  орден,  «Бать-мам  слава»  орденлысь  медаль

сетігӧн батьлы либӧ мамлы (пи (ныв) пыдди босьтысьясысь ӧтилы) либӧ мамлы сылы
«Мам-героиня»  ним  сетігӧн  ӧтчыдысь  сьӧмӧн  ошкӧм  сетӧм  йылысь  гражданалысь
заявлениеяс  да  сетӧ  Россия  Федерацияса удж да  социальнӧя  доръян  министерствоӧ
ӧтчыдысь сьӧмӧн ошкӧмсӧ босьтысьяслысь лыддьӧг.»;



в) 116 пунктулын:
10 пунктув киритны;
18 пунктув гижны тадзи:
«18)  пӧртӧ  олӧмӧ  оланпастэчасӧн  урчитӧм  пӧрадокын  абу коммерческӧй

организацияяслы,  кодъяс  збыльмӧдӧны  социальнӧй  политика  юкӧнын  удж,  мый
веськӧдӧма  Айму  вӧсна  Ыджыд  тышса  ветеранъяслы,  Айму  вӧсна  Ыджыд  тышын
пӧгибнитӧм (кувсьӧм) ветеранъяслӧн семьяясӧ пырысьяслы, йӧзлы, кодъяс чужисны да
олісны СССР мутасын 1928 вося лӧддза-номъя тӧлысь 22 лунсянь 1945 вося кӧч тӧлысь
3 лунӧдз периодӧ (война кадся челядь), Мӧд мирӧвӧй тыш периодӧ фашистъясӧн да
налӧн  союзникъясӧн  лӧсьӧдӧм  концлагеръясса,  геттоясса  да  мырдӧн  видзан  мукӧд
инъясса вӧвлӧм тыр арлыдтӧм узникъяслы, олӧма гражданалы, СССР мутасын, Россия
Федерация мутасын да мукӧд канму мутасын боевӧй тышъясса ветеранъяслы (водзӧ –
боевӧй тышъясса ветеранъяс), боевӧй тышъясын пӧгибнитӧм (кувсьӧм) ветеранъяслӧн
семьяясӧ  пырысьяслы,  вермытӧмъяслы,  челядьлы  да  челядя  семьяяслы,  пикӧ  воӧм
йӧзлы, сы лыдын налы, кодъяслӧн абу урчитӧм оланін, социальнӧя отсалӧм да налысь
инӧдъяссӧ  дорйӧм,  а  сідзжӧ  семьяын  лёк  оласногысь  да  социальнӧй  бать-
мамтӧмлунысь ӧлӧдӧм вылӧ  Коми Республикаса республиканскӧй сьӧмкуд сьӧм тшӧт
весьтӧ субсидияяс сетӧм серти могъяс;»;

2) 12 пунктса 4 пунктув киритны.


